Stjórnarfundur Fjórðungssambands Vestfirðinga, fimmtudaginn 20. júlí 2006, kl 13.30.  Haldinn í fundarsal Þróunarseturs Vestfjarða, Ísafirði.

Til fundarins var boðað með dagskrá  sem hér segir.

A. Málefni skrifstofu og stjórnar

1. Fundargerð frá stjórnarfundi FV 13. júní 2006

2. Undirbúningur 51. Fjórðungsþings Vestfirðinga.

a. Dagskrá þingsins

b. Ályktanir stjórnar

3. Ályktun um ákvörðun ríkisstjórnar frá 27. júní s.l. “Sérstakar aðgerðir til að draga úr þenslu”. 
4. Undirbúningur þingmannafundar 

B. Önnur mál

1. Sumarfundur formanna og framkvæmdastjóra landshlutasamtakanna 23.- 24. júní s.l. í Keflavík.

2. 20. Landsþing sveitarfélaga, 27. – 29. september 2006

3. Bréf félagsmálaráðuneytis.  Tilkynning um nýtt stjórnsýsluheiti “Strandabyggð”. 

4. Bréf Samgönguráðuneytis vegna ályktunar stjórnar Fjórðungssambandsins 

5. Önnur mál

Mætt voru til fundar Guðni Geir Jóhannesson, formaður,  Elías Jónatansson, Haraldur VA Jónsson, Ragnheiður Hákonardóttir og Þuríður Ingimundardóttir.  Auk þess sat Aðalsteinn Óskarsson, framkvæmdastjóri fundinn og ritaði fundargerð.  

Formaður setti fundinn og gekk til dagskrár. 
1.
Fundargerð 13. júní 2006.  Fundargerð samþykkt

2.
Undirbúningur 51. Fjórðungsþings Vestfirðinga
a. Dagskrá þingsins.

Formaður gaf framkvæmdastjóra orðið til að fara yfir tillögu að dagskrá þingsins (sjá fylgigögn).  Samkvæmt tillögu stjórnar frá 13. júní verður efni þingsins,  Framtíðarsýn og landshlutaáætlun fyrir Vestfirði með tilliti til sjálfbærrar þróunar.  Náttúra, samfélag og efnahagur.    Framkvæmdastjóri kynnti einnig tillögu að öðrum viðfangsefni þingsins sem er skiplag og framkvæmd í markaðssetningu ferðaþjónustu.  Vísað er til minnisblaðs framkvæmdastjóra í gögnum fundarins.   Stjórn samþykkir efni þingsins en gerir tillögu um að kynning stofnana verði ekki með stuttum erindum heldur með gerð kynningarpakka sem þingfulltúrum verði afhent.  Boðið verði upp á viðtöl við forstöðumenn viðkomandi stofnana og að mögulegt sé að kalla þá inn til þingnefnda.   
Farið yfir framkvæmd þingsins, embættismenn, kjör í stjórnir og skipan formanna nefnda þingsins.  Guðni Geir Jóhannesson, lýsti því yfir að hann sæktist ekki eftir endurkjöri.  Haraldur VA Jónsson og Ragnheiður Hákonardóttir eru gengin úr sveitarstjórn og eru því ekki kjörgeng.   Framkvæmdastjóra falið að vinna eftir umræðu fundarins og hafa samband við aðila varðandi kjör í nefndir.  Framkvæmdastjóra jafnframt falið að kynna sveitarstjórnum um málefni þingsins og að tekið til umræðu innan þeirra kjör í stjórnir og nefndir sambandsins.

b. Ályktanir þingsins.

Lögð fram drög að ályktunum þingsins.  Stjórn telur sig þurfa lengri tíma til mótunar ályktana og munu senda inn tillögur þar um í tölvupósti. 

3.
Ályktun um ákvörðun ríkisstjórnar frá 27. júní s.l. “Sérstakar aðgerðir til að draga úr þenslu”    









Stjórn Fjórðungssambandsins staðfesti samþykkt ályktunar frá 6. júlí s.l. (sjá gögn fundarins) .  Ályktunin hefur verið send til forsætisráðherra, félagsmálaráðherra, fjármálaráðherra, iðnaðarráðherra, samgönguráðherra, sjávarútvegsráðherra, þingmanna NV-kjördæmis, þingmanna í samgöngunefnd, Sambands íslenskra sveitarfélaga og til sveitarfélaga á Vestfjörðum
4.
Fundur með þingmönnum Norðvesturkjördæmis.
Í framhaldi af ályktun sambandsins var kannaður áhugi sveitarfélaga á Vestfjörðum um fund með oddvitum og framkvæmdastjórum sveitarfélaganna og stjórn Fjórðungssambandsins með þingmönnum Norðvesturkjördæmis.  Ekki náðist á forsvarsmenn Strandabyggðar en önnur sveitarfélög studdu eindregið slíka ósk.

Í framhaldi þessa var með tölvupósti þann 10. júlí s.l. óskað eftir við 1. þingmann kjördæmisins að boða slíks fundar við fyrsta tækifæri.   Í fundarboði segir  “Meginefni fundarins verði umfjöllun um efni ályktunnar og að gefin verði yfirsýn yfir aðrar framkvæmdir og aðgerðir á vegum ríkisins á starfssvæði sveitarfélaga á Vestfjörðum er geta fallið undir þessa ákvörðun ríkisstjórnarinnar.   Síðan yrði tækifærið notað til að ræða önnur mál er varða kjördæmið”.    Dagsetning fundar liggur ekki fyrir að hálfu þingmanna, en að sögn verður hann strax er meirihluti í hópi þeirra sammælist um slíka dagsetningu.
B.
Önnur mál.
1.
Sumarfundur landshlutasamtaka sveitarfélaga.  

Fundurinn var haldinn í Reykjanesbæ þann 23. og 24. júní s.l., fundargerð liggur ekki fyrir en verður send síðar frá SSS sem er með formennsku fyrir hópnum.   
Framkvæmdastjóri kynnti umræðu af fundinum.  Fram kom að Fjórðungssamband Vestfirðinga tekur við formennsku í hópnum á Fjármálaráðstefnu sveitarfélaga nú í nóvember.  Gera þarf ráð fyrir kostnaði vegna þessa í fjárhagsáætlun.  Einnig að framkvæmdastjóri fari með núverandi formanni hópsins á fund Iðnaðarráðherra til að ræða stöðu frumvarps um “Eflingu rannsókna og nýsköpunar” og áherslur ráðherra varðandi nýsamþykkta Byggðaáætlun 2006-2009.  Að lokum ræddi framkvæmdastjóri námskeiðahald fyrir sveitarstjórnarmenn um sveitarstjórnarkerfið, nú að loknum sveitarstjórnarkosningum.  Svo virðist sem Samband Íslenskra sveitarfélaga stefni á að halda slík námskeið eftir áramót.  Að mati landshlutasamtakanna er þetta of seint og þrýsta verði á að þau séu haldin fyrr og eða að samtökin taki frumkvæðið og leiti samstarfs við fræðslumiðstöðvar um framkvæmd þeirra.   Stjórn Fjórðungssambands tók undir framangreind atriði og fól framkvæmdastjóra að fylgja þeim eftir.  
2.
20. Landsþing sveitarfélaga 27.-29. september 2006.   



Kynnt bréf frá Sambandi Íslenskra sveitarfélaga um landsþing sveitarfélaga sem haldið verður á Akureyri, þann 27. -29. september n.k..  Stjórn FV staðfestir að tilkynna þátttöku formanns og framkvæmdastjóra á þinginu.

3.
Bréf félagsmálaráðuneytis 28. júní s.l..  
Kynnt afrit af bréfi til Hólmavíkurhrepps um tilkynningu á nýju stjórnsýsluheiti “Strandabyggð” fyrir sameinað sveitarfélag Broddaneshrepps og Hólmavíkurhrepps.

4.          Bréf samgönguráðuneytis vegna ályktunar stjórnar Fjórðungssambandsins

Kynnt bréf frá 7. júlí s.l. þar sem staðfest er móttaka ályktunar stjórnar Fjórðungssambandsins frá 6. júlí s.l..  

5.  Önnur mál

Tekið til umræðu kynningarmál Fjórðungssambandsins og stofnana því tengdu.  Rætt um að efla samstarf við Markaðsstofu Vestfjarða og auka við kynningu á starfsemi þessara aðila.

Fleira ekki gert og fundi slitið kl 16.00

.

